
KAPITULU 19

Naroman Liuhusi Nakukun

M aromak nia servisu iha mundu, husi tempu ba tempu, hatudu
hanesan-malu ida ne'ebé klaru tebes iha reforma boot ka
movimentu relijiozu boot ida-idak. Prinsipiu sira kona-ba oinsa
Maromak trata ema sempre hanesan de'it. Movimentu importante
sira iha tempu agora iha sira-nia hanesan iha movimentu sira husi
tempu liu ba, no igreja nia esperiénsia iha tempu uluk sira iha lisaun
sira ho folin boot ba ita-nia tempu rasik.

La iha lia-loos ida ne'ebé Biblia hanorin klaru liu duké ida ne'e:
katak Maromak, liuhusi Ninia Espiritu Santu, lidera espesial Ninia
atan sira iha mundu iha movimentu boot sira atu lori servisu
salvasaun nian ba oin. Ema mak instrumentu iha Maromak nia liman,
ne'ebé Nia uza atu kumpre Ninia planu grasa no laran-luak nian. Ema
ida-idak iha ninia parte atu halo; ba ema ida-idak Nia f6 naroman ba
medida ida, ne'ebé tuir ninia tempu nia nesesidade, no ne'ebé natoon
atu halo nia bele kumpre servisu ne'ebé Maromak f6 ba nia atu halo.
Maibé la iha ema ida, maske Lalehan f6 onra boot ba nia, ne'ebé to'o
ona atu komprende tomak planu boot salvasaun nian, ka to'o atu
komprende ho perfeitu Maromak nia planu iha servisu ba ninia
tempu rasik. Ema la komprende tomak saida mak Maromak hakarak
halo liuhusi servisu ne'ebé Nia f6 ba sira atu halo; sira la komprende,

iha ninia parte hotu, mensajen ne'ebé sira hato'o iha Ninia naran.

“O bele hetan Maromak liuhusi buka? O bele hatene Ida Kbiit Liu
Hotu to'o perfeitu ka?” “Ha'u-nia hanoin la'és imi-nia hanoin, no imi-
nia dalan mos la'6s Ha'u-nia dalan, NAI dehan. Tanba hanesan lalehan
aas liu rai, nune'e Ha'u-nia dalan aas liu imi-nia dalan, no Ha'u-nia
hanoin aas liu imi-nia hanoin” “Ha'u mak Maromak, no la iha ida
hanesan Ha'u, ne'ebé deklara rohan husi haht, no husi tempu antigu
buat sira ne'ebé seidauk halo.” Job 11:7; Isaias 55:8, 9; 46:9, 10.

Maske profeta sira ne'ebé hetan naroman espesial husi Espiritu,
sira mos la komprende tomak signifikadu husi revelasaun sira ne'ebé
Maromak entrega ba sira. Signifikadu ne'e sei loke husi tempu ba

tempu, tuir Maromak nia povu presiza hanorin ne'ebé iha laran.

Pedro, bainhira nia hakerek kona-ba salvasaun ne'ebé evanjelhu
lori ba naroman, dehan: Kona-ba salvasaun ne'e, “profeta sira buka
hatene no buka ho badinas, ne'ebé fo sai profesia kona-ba grasa
ne'ebé sei mai ba imi: buka saida, ka tempu oinsa mak Kristu nia
Espiritu ne'ebé iha sira-nia laran hatudu, bainhira Nia f6 sasin uluk
kona-ba Kristu nia terus, no gloria ne'ebé sei tuir mai. Ba sira
Maromak hatudu katak sira servi la'6s ba sira-nia an rasik, maibé ba
ita” 1 Pedro 1:10-12.

Maske Maromak la f6 ba profeta sira atu komprende tomak buat
sira ne'ebé Nia hatudu ba sira, sira buka ho laran tomak atu hetan
naroman hotu ne'ebé Maromak hakarak hatudu. “buka hatene no
buka ho badinas” “buka saida, ka tempu oinsa mak Kristu nia Espiritu
ne'ebé iha sira-nia laran hatudu” Lisaun boot ida ne'e ba Maromak
nia povu iha tempu kristaun, tanba sira-nia di'ak mak Maromak {6
profesia sira ne'e ba Ninia atan sira! “Ba sira Maromak hatudu katak
sira servi la'0s ba sira-nia an rasik, maibé ba ita” Haree Maromak nia
ema santu sira ne'e bainhira sira “buka hatene no buka ho badinas”
kona-ba revelasaun sira ne'ebé Maromak f6 ba sira ba jerasaun sira
ne'ebé seidauk moris. Kompara sira-nia laran-manas santu ho

hahalok la-interese no laran-fraku ne'ebé ema sira iha tempu ikus
nian, ne'ebé hetan bensaun boot liu, trata ho prezente ida ne'e husi
Lalehan. Ida ne'e mak repreensaun boot ida ba hahalok la-interese
ne'ebé hadomi moris kmaan no hadomi mundu, ne'ebé kontente atu
dehan katak ema la bele komprende profesia sira!

Maske ema nia hanoin ne'ebé iha limite la natoon atu tama ba Ida
ne'ebé La iha Rohan nia konsellu, ka atu komprende tomak oinsa
Ninia planu sira kumpre, maibé dala barak tanba sala ka hahalok
neglijénsia husi sira-nia parte rasik mak sira komprende ho nakukun
de'it Lalehan nia mensajen sira. Dala barak ema nia hanoin, no mos
Maromak nia atan sira nia hanoin, sai matan-delek tanba ema nia
hanoin, tradisaun no hanorin falsu husi ema, to'o sira bele kaer de'it
parte ki'ik husi buat boot sira ne'ebé Maromak hatudu iha Ninia
liafuan. Nune'e moés akontese ho Kristu nia dixipulu sira, maske
Salvador rasik hamutuk ho sira. Sira-nia hanoin nakonu ona ho ema
barak nia hanoin kona-ba Mesias nu'udar prinsipe mundu nian ida,
ne'ebé sei hasa'e Israel ba tronu impériu mundu tomak nian, no sira
la bele komprende signifikadu husi Ninia liafuan sira ne'ebé fo sai
uluk kona-ba Ninia terus no mate.

Kristu rasik mak haruka sira ba ho mensajen ne'e: “Tempu to'o
ona, no Maromak nia reinu besik ona. Arrepende ba, no fiar
evanjelhu” Marcos 1:15. Mensajen ne'e hatuur iha Daniel 9 nia
profesia. Anju deklara katak semana neen-nulu resin sia sei to'o
“Mesias, Prinsipe”, no ho esperansa boot no ksolok, dixipulu sira hein
Mesias nia reinu atu harii iha Jerusalém hodi ukun mundu tomak.

Sira haklaken mensajen ne'ebé Kristu entrega ba sira, maske sira
rasik komprende sala ninia signifikadu. Maske sira-nia anunsiu
hatuur iha Daniel 9:25, sira la haree, iha versikulu tuir mai iha
kapitulu ne'e rasik, katak ema sei oho Mesias. Husi sira moris kedas,
sira-nia laran tau ona ba gloria ne'ebé sira hein husi impériu mundu

355



nian ida, no ida ne'e halo sira matan-delek ba profesia nia detalle sira
no mos ba Kristu nia liafuan sira.

Sira kumpre sira-nia knaar atu hato'o laran-luak nia konvite ba
nasaun Judeu, no depois, iha tempu ne'ebé sira hein atu haree sira-
nia Na'i sa'e ba David nia tronu, sira haree ema kaer Nia hanesan
kriminozu ida, baku Nia, hamoe Nia, kondena Nia, no hasa'e Nia iha
kras iha Kalvariu. Laran-lakon no terus boot saida mak hirit dixipulu
sira-nia laran durante loron sira ne'ebé sira-nia Na'i toba iha rate!

Kristu mai ona iha tempu loos no iha maneira ne'ebé profesia f6
sai uluk. Eskritura nia sasin kumpre ona iha detalle hotu husi Ninia
servisu. Nia haklaken ona mensajen salvasaun nian, no “Ninia liafuan
iha kbiit” Ema sira ne'ebé rona Nia, sira-nia laran f6 sasin katak ne'e
mai husi Lalehan. Maromak nia liafuan no Maromak nia Espiritu {6
sasin ba Ninia Oan nia knaar ne'ebé mai husi Maromak.

Dixipulu sira kaer metin nafatin ho domin ne'ebé la mate ba sira-
nia Mestre ne'ebé sira hadomi. Maske nune'e, sira-nia hanoin nakonu
ho la-serteza no duavida. Tha sira-nia terus boot, sira la hanoin hetan
iha tempu ne'eba Kristu nia liafuan sira ne'ebé hatudu ba oin kona-ba
Ninia terus no mate. Se Jesus husi Nazaré mak Mesias loos, sira sei
monu nune'e ba triste no dezapontamentu ka? Ida ne'e mak pergunta
ne'ebé f6 terus ba sira-nia klamar bainhira Salvador toba iha Ninia
rate durante oras sira ne'ebé la iha esperansa iha loron Sabadu
ne'eba, ne'ebé iha Ninia mate no Ninia moris hias nia klaran.

Maske triste nia kalan halibur nakukun haleu Jesus nia tuir-na'in
sira ne'e, Maromak la husik sira. Profeta dehan: “Bainhira ha'u tuur
iha nakukun, NAI sei sai naroman ba ha'u. . . . Nia sei lori ha'u sai ba
naroman, no ha'u sei haree Ninia hahalok loos.” “Loos, nakukun la
subar husi O; maibé kalan nabilan hanesan loron: nakukun no
naroman hanesan de'it ba O Maromak ko'alia ona: “Ba ema loos
naroman mosu iha nakukun” “Ha'u sei lori ema matan-delek sira

liuhusi dalan ne'ebé sira la hatene; Ha'u sei hatudu dalan ba sira iha
dalan ki'ik sira ne'ebé sira la konese: Ha'u sei halo nakukun sai
naroman iha sira-nia oin, no buat kleuk sai loos. Buat sira ne'e Ha'u
sei halo ba sira, no sei la husik sira.” Mikeias 7:8, 9; Salmu 139:12; 112:4;
Isaias 42:16.

Anunsiu ne'ebé dixipulu sira halo iha Na'i nia naran loos iha detalle
hotu, no eventu sira ne'ebé an(nsiu ne'e hatudu ba, akontese
daudaun ona iha tempu ne'eba. “Tempu to'o ona, no Maromak nia
reinu besik ona”—ne'e mak sira-nia mensajen. Tha “tempu” nia rohan
—semana neen-nulu resin sia husi Daniel 9, ne'ebé sei to'o Mesias,
“Ida ne'ebé hetan mina”—Kristu simu ona Espiritu nia mina depois
Joao batiza Nia iha mota Jordaun. No “Maromak nia reinu” ne'ebé sira
deklara katak besik ona, harii ona liuhusi Kristu nia mate. Reinu ne'e
la'6s, hanesan ema hanorin sira atu fiar, impériu mundu nian ida. No
mos la'0s reinu futuru ne'ebé la mate, ne'ebé sei harii bainhira “reinu
no ukun, no reinu sira nia boot iha lalehan tomak nia okos, sei f6 ba
Ida ne'ebé Aas Liu nia santu sira-nia povu”; reinu ba nafatin ne'ebé,
iha ne'eba “ukun hotu sei servi no halo tuir Nia” Nia. Daniel 7:27. Tha
Biblia, liafuan “Maromak nia reinu” uza atu hatudu reinu grasa nian
no mos reinu gloria nian. Paulo hatudu reinu grasa nian iha Karta ba
Ebreu sira. Depois hatudu Kristu, Ida ne'ebé ho laran-luak ko'alia ba
Maromak ba ita, ne'ebé bele “sente hamutuk ho ita-nia fraku sira”,
apostolu dehan: “Tan ne'e mai ita hakbesik ho aten-brani ba grasa nia
kadunan, atu ita bele simu laran-luak, no hetan grasa”. Ebreu 4:15, 16.
Kadunan grasa nian reprezenta reinu grasa nian; tanba kadunan ida
nia ezisténsia hatudu katak reinu ida iha. Tha Ninia pardbola barak,
Kristu uza liafuan “reinu lalehan” atu hatudu Maromak nia grasa nia
servisu iha ema nia laran.

Nune'e mos kadunan gloria nian reprezenta reinu gloria nian; no
Salvador ko'alia kona-ba reinu ne'e iha Ninia liafuan sira: “Bainhira
Ema nia Oan mai iha Ninia gloria, no anju santu sira hotu hamutuk ho

Nia, entaun Nia sei tuur iha Ninia gloria nia kadunan: no iha Ninia oin
sei halibur nasaun hotu” Mateus 25:31, 32. Reinu ne'e sei iha futuru.
Nia sei la harii to'o Kristu nia mai dala rua.

Reinu grasa nian harii kedas depois ema monu ba sala, bainhira
Maromak halo planu ida atu hola fali raca ne'ebé iha kulpa. Tha tempu
ne'ebad reinu ne'e iha ona iha Maromak nia planu no liuhusi Ninia
promesa; no liuhusi fiar, ema bele sai ninia povu. Maske nune'e, reinu
ne'e foin harii loloos liuhusi Kristu nia mate. Maske depois Nia hahu
ona Ninia knaar iha mundu, Salvador, ne'ebé kole tanba ema nia ulun-
toos no la-agradese, bele fila kotuk husi sakrifisiu iha Kalvariu. Tha
Jetsemani terus nia kopu nakdoko iha Ninia liman. Tha tempu ne'eba
moOs Nia bele hamoos ran-kosar husi Ninia hasan no husik raga
ne'ebé iha kulpa atu lakon iha sira-nia hahalok aat. Se Nia halo ida
ne'e, sei la iha salvasaun ba ema ne'ebé monu ona. Maibé bainhira
Salvador entrega Ninia moris, no ho Ninia iis ikus Nia hakilar, “Hotu
ona”” iha momentu ne'eba planu salvasaun nian nia kumprimentu sai
seguru. Salvasaun nia promesa ne'ebé Maromak halo ba kaben sala-
na'in na'in rua iha Eden hetan konfirmasaun. Reinu grasa nian, ne'ebé
uluk iha de'it liuhusi Maromak nia promesa, iha momentu ne'eba harii
duni.

Nune'e Kristu nia mate—eventu ne'ebé dixipulu sira haree nu'udar
sira-nia esperansa nia destruisaun ikus—mak buat ne'ebé halo
esperansa ne'e sai metin ba nafatin. Maske ida ne'e lori ba sira
dezapontamentu ne'ebé kruel, ida ne'e mak prova boot liu hotu katak
sira-nia fiar loos. Eventu ne'ebé halo sira nakonu ho triste no laran-
lakon mak eventu ne'ebé loke esperansa nia odamatan ba Adao nia
oan ida-idak, no iha ne'eba mak Maromak nia ema laran-metin hotu
iha tempu hotu nia moris futuru no ksolok ba nafatin hatuur ba.

Laran-luak la iha rohan nia planu sira kumpre daudaun, maske
livhusi dixipulu sira-nia dezapontamentu. Maske sira-nia laran

manan ona husi Maromak nia grasa no kbiit iha hanorin husi Nia
ne'ebé “ko'alia hanesan la iha ema ida ko'alia”, maibé iha sira-nia
domin ba Jesus, ne'ebé hanesan osan-mean moos, kahur mos metal
baratu husi foti-an mundu nian no hakarak boot ba an rasik. Maske
iha kuartu ne'ebé sira han Paskua, iha oras solene ne'eba bainhira
sira-nia Mestre tama daudaun ona ba Jetsemani nia ahi-lalatak, sira
“haksesuk malu entre sira, sé husi sira mak sei konta nu'udar boot
liu”. Lucas 22:24. Sira-nia matan nakonu ho tronu, koroa no gloria,
maibé iha sira-nia oin besik ona mak moe no terus boot iha to'os,
tribunal, no kras iha Kalvariu. Sira-nia laran nia foti-an no sira-nia
hamrook ba gloria mundu nian mak halo sira kaer metin tebes
hanorin falsu husi sira-nia tempu, no la rona Salvador nia liafuan sira
ne'ebé hatudu Ninia reinu nia natureza loos, no hatudu ba oin kona-
ba Ninia terus boot no mate. No sala sira ne'e lori provasaun—ne'ebé
moras maibé presiza—ne'ebé Maromak husik atu hadia sira. Maske
dixipulu sira komprende sala sira-nia mensajen nia signifikadu, no
sira-nia hein la kumpre, sira haklaken ona avizu ne'ebé Maromak {6
ba sira, no Na'i sei selu sira-nia fiar no f6 onra ba sira-nia halo tuir. Ba
sira mak Maromak sei entrega servisu atu haklaken ba nasaun hotu
sira-nia Na'i ne'ebé moris hias ona nia evanjelhu gloriozu. Atu
prepara sira ba servisu ne'e mak Maromak husik esperiénsia ne'ebé
ba sira moruk tebes.

Depois Ninia moris hias, Jesus hatudu an ba Ninia dixipulu sira iha
dalan ba Emats, no “hahtt husi Moisés no profeta sira hotu, Nia
esplika ba sira iha Eskritura hotu buat sira kona-ba Nia an rasik”
Lucas 24:27. Dixipulu sira-nia laran sente moris. Fiar lakan. Sira
“moris fali ba esperansa moris ida” molok Jesus hatudu an ba sira.
Ninia planu mak atu f6 naroman ba sira-nia komprensaun no atu
hametin sira-nia fiar iha “liafuan profesia nian ne'ebé metin”. Nia
hakarak lia-loos atu hamoris abut metin iha sira-nia hanoin, 1a'6s de'it
tanba Ninia sasin rasik apoia, maibé tanba prova ne'ebé ema la bele

359



duvida, ne'ebé simbolu no lalatak sira husi lei figura nian (tipu) no
profesia sira husi Testamentu Tuan hatudu. Kristu nia tuir-na'in sira
presiza iha fiar ida ne'ebé komprende, 1a'0s de'it ba sira-nia an rasik,
maibé atu sira bele lori Kristu nia kofiesimentu ba mundu. No nu'udar
pasu primeiru liu atu fahe kofiesimentu ne'e, Jesus hatudu dixipulu
sira ba “Moisés no profeta sira hotu” Ida ne'e mak sasin ne'ebé
Salvadér ne'ebé moris hias ona f6 kona-ba Eskritura sira husi
Testamentu Tuan nia folin no importansia.

Mudansa boot saida mak akontese iha dixipulu sira-nia laran
bainhira sira haree dala ida tan sira-nia Mestre nia oin ne'ebé sira
hadomi! Lucas 24:32. Tha sentidu kompletu no perfeitu liu duké uluk,
sira “hetan ona Nia, ne'ebé Moisés iha lei, no profeta sira, hakerek
kona-ba”. La-serteza, terus boot no laran-lakon troka ba garantia
perfeitu, ba fiar ne'ebé la iha kalohan. La'6s hakfodak katak depois
Ninia sa'e ba lalehan sira “hela beibeik iha templu, hahi'an no o6
bensaun ba Maromak” Povu, ne'ebé hatene de'it Salvador nia mate ho
moe, hein atu haree iha sira-nia oin triste, konfuzaun no lakon nia
sinal; maibé sira haree iha ne'eba ksolok no manan. Preparasaun boot
saida mak dixipulu sira ne'e simu ba servisu ne'ebé iha sira-nia oin!
Sira liu ona provasaun klean liu hotu ne'ebé sira bele hasoru, no
haree ona oinsa, bainhira ba ema nia matan buat hotu lakon ona,
Maromak nia liafuan kumpre ho manan. Husi ne'e ba oin, saida mak
bele halo sira-nia fiar ta'uk ka halo sira-nia domin nia laran-manas sai
malirin? Iha triste moruk liu, sira iha “konsolasaun forte”, esperansa
ida ne'ebé hanesan “klamar nia ankor, seguru no metin”. Ebreu 6:18,
19. Sira sai sasin ba Maromak nia matenek no kbiit, no sira “fiar metin
katak la iha mate, ka moris, ka anju sira, ka prinsipadu sira, ka kbiit
sira, ka buat agora nian, ka buat sira ne'ebé sei mai, ka aas, ka klean,
ka kriatura seluk ida” sei bele haketak sira husi “Maromak nia domin,
ne'ebé iha Kristu Jesus ita-nia Na'i" Sira dehan: “Iha buat sira ne'e
hotu ita manan liu tan liuhusi Nia ne'ebé hadomi ita” Roma 8:38, 39,

37. “Na'i nia liafuan hela ba nafatin” 1 Pedro 1:25. No “Sé mak
kondena? Kristu mak mate ona, loos liu tan, Nia ne'ebé hadeer fali,
ne'ebé iha Maromak nia liman-loos, ne'ebé mos halo intersesaun ba
ita” Roma 8:34.

Na'i dehan: “Ha'u-nia povu sei nunka moe.” Joel 2:26. “tanis bele
hela ba kalan ida, maibé ksolok mai iha dadeer” Salmu 30:5. Bainhira
iha Ninia moris hias nia loron dixipulu sira ne'e hasoru Salvador, no
sira-nia laran sente lakan bainhira sira rona Ninia liafuan sira;
bainhira sira haree ulun no liman no ain sira ne'ebé kanek tanba sira;
bainhira, molok Ninia sa'e ba lalehan, Jesus lori sira sai to'o Betania,
no foti Ninia liman hodi f6 bensaun, haruka sira: “Ba ba mundu
tomak, no prega evanjelhu”, no aumenta: “Haree, Ha'u hamutuk ho
imi beibeik” (Marcos 16:15; Mateus 28:20); bainhira iha Loron
Pentekostes Ajudadoér ne'ebé Maromak promete tun mai, no kbiit
husi leten hetan f6, no fiar-na'in sira-nia klamar nakdoko ho ksolok
tanba sente sira-nia Na'i ne'ebé sa'e ona ba lalehan nia prezensa—iha
tempu ne'eba, maske hanesan Ninia dalan, sira-nia dalan mos liu
sakrifisiu no martir nia mate, sira sei troka ka servisu ba Ninia grasa
nia evanjelhu, ho “hahalok loos nia koroa” ne'ebé sira sei simu iha
Ninia mai, ho gloria husi tronu mundu nian ida, ne'ebé uluk mak sira-
nia esperansa iha sira-nia tempu dixipulu nian dahuluk? Nia ne'ebé
“bele halo barak liu tebes liu buat hotu ne'ebé ita husu ka hanoin” fo6
ona ba sira, hamutuk ho hola parte iha Ninia terus, mos hola parte iha
Ninia ksolok—ksolok atu “lori oan barak ba gloria”, “ksolok ne'ebé ema
la bele esplika”, “gloria nia todan rohan-laek”, ne'ebé, Paulo dehan,
ita-nia “terus kmaan ne'ebé ba momentu ida de'it” la bele kompara ho
nia.

Dixipulu sira ne'ebé haklaken “reinu nia evanjelhu” iha Kristu nia
mai dala uluk nia esperiénsia iha ninia hanesan iha esperiénsia husi
sira ne'ebé haklaken mensajen kona-ba Ninia mai dala rua. Hanesan
dixipulu sira ba haklaken, “Tempu to'o ona, no Maromak nia reinu

besik ona”, nune'e moés Miller no ninia kolega sira haklaken katak
periodu profétiku naruk liu no ikus liu ne'ebé Biblia hatudu besik ona
atu remata, katak julgamentu besik ona, no reinu ba nafatin sei haht.
Dixipulu sira-nia haklaken kona-ba tempu hatuur iha Daniel 9 nia
semana hitu-nulu. Mensajen ne'ebé Miller no ninia kolega sira fo,
anunsia loron 2300 husi Daniel 8:14 nia rohan; semana hitu-nulu mak
parte ida husi loron 2300 ne'e. Sira-nia haklaken ida-idak hatuur iha
kumprimentu husi parte ida ne'ebé la hanesan husi periodu profétiku
boot ida de'it ne'e.

Hanesan dixipulu dahuluk sira, William Miller no ninia kolega sira
rasik la komprende tomak mensajen ne'ebé sira lori nia signifikadu.
Sala sira ne'ebé hatuur kleur ona iha igreja halo sira la bele to'o
interpretasaun loos ida kona-ba pontu importante ida iha profesia.
Tanba ne'e, maske sira haklaken mensajen ne'ebé Maromak entrega
ba sira atu f6 ba mundu, maibé tanba sira komprende sala ninia
signifikadu, sira hetan dezapontamentu.

Bainhira esplika Daniel 8:14, “To'o loron rihun rua atus tolu; entaun
santuariu sei hetan hamoos” Miller, hanesan ita haree ona, simu
hanoin ne'ebé ema barak simu katak mundu mak santuariu, no nia
fiar katak santuariu nia hamoos reprezenta mundu nia hamoos ho ahi
iha Na'i nia mai. Tanba ne'e, bainhira nia hetan katak loron 2300 nia
rohan hetan f6 sai uluk ho klaru, nia konklui katak ida ne'e hatudu
Na'i nia mai dala rua nia tempu. Ninia sala mosu husi simu ema barak
nia hanoin kona-ba saida mak santuariu.

Iha sistema figura nian (tipu), ne'ebé hanesan lalatak husi Kristu
nia sakrifisiu no knaar amu-lulik nian, santuariu nia hamoos mak
servisu ikus ne'ebé amu-lulik boot halo iha tinan ida-idak nia servisu.
Ne'e mak servisu ikus husi expiasaun (servisu atu hamoos no hasai
sala)—hasai ka hamoos sala husi Israel. Ida ne'e hatudu uluk servisu
ikus iha ita-nia Amu-lulik Boot nia knaar iha lalehan, atu hasai ka
hamoos Ninia povu nia sala sira, ne'ebé hakerek iha lalehan nia rejistu

sira. Servisu ne'e iha servisu investigasaun nian ida, servisu
julgamentu nian ida; no ida ne'e mai kedas molok Kristu nia mai iha
lalehan nia kalohan ho kbiit no gloria boot; tanba bainhira Nia mai,
kazu ida-idak hetan desizaun ona. Jesus dehan: “Ha'u-nia selu iha
Ha'u, atu f6 ba ema ida-idak tuir ninia servisu” Apokalipse 22:12.
Servisu julgamentu nian ne'e, ne'ebé mai kedas molok Na'i nia mai
dala rua, mak anju primeiru nia mensajen iha Apokalipse 14:7 anunsia:
“Hamta'uk Maromak, no 6 gloria ba Nia; tanba Ninia julgamentu nia
oras to'o ona’”

Sira ne'ebé haklaken avizu ne'e f6 mensajen loos iha tempu loos.
Maibé hanesan dixipulu uluk sira deklara, “Tempu to'o ona, no
Maromak nia reinu besik ona”, ne'ebé hatuur iha Daniel 9 nia profesia,
maibé sira la haree katak Eskritura ne'e rasik f6 sai uluk Mesias nia
mate, nune'e mos Miller no ninia kolega sira haklaken mensajen
ne'ebé hatuur iha Daniel 8:14 no Apokalipse 14:7, no la haree katak sei
iha mensajen seluk tan ne'ebé Apokalipse 14 hatudu, ne'ebé mos
tenke f6 molok Na'i nia mai. Hanesan dixipulu sira sala kona-ba reinu
ne'ebé sei harii iha semana hitu-nulu nia rohan, nune'e mos
Adventista sira sala kona-ba eventu ne'ebé sei akontese iha loron
2300 nia rohan. Tha kazu rua ne'e, iha simu, ka di'ak liu kaer metin,
sala sira ne'ebé ema barak fiar, ne'ebé halo hanoin sai matan-delek ba
lia-loos. Grupu rua ne'e kumpre Maromak nia hakarak hodi hato'o
mensajen ne'ebé Nia hakarak atu f6, no grupu rua ne'e, tanba sira

rasik komprende sala sira-nia mensajen, hetan dezapontamentu.

Maske nune'e, Maromak kumpre Ninia planu di'ak rasik bainhira
Nia husik julgamentu nia avizu atu f6 hanesan nia akontese. Loron
boot besik ona, no iha Ninia providénsia, Nia lori povu ba provasaun
husi tempu ida ne'ebé determina ona, atu hatudu ba sira saida mak
iha sira-nia laran. Mensajen ne'e hetan prepara atu koko no hamoos
igreja. Sira tenke haree se sira-nia domin tau ba mundu ne'e ka ba

Kristu no lalehan. Sira dehan katak sira hadomi Salvador; agora sira
tenke hatudu sira-nia domin. Sira prontu ka atu husik sira-nia
esperansa no hakarak boot mundu nian, no simu ho ksolok sira-nia
Na'i nia mai? Mensajen ne'e hetan prepara atu ajuda sira haree sira-
nia kondisaun espiritual loos; Maromak haruka ida ne'e ho laran-luak
atu hadera sira atu buka Na'i ho arrependimentu no hakruk an.

Dezapontamentu moés, maske mosu husi sira-nia komprensaun
sala rasik kona-ba mensajen ne'ebé sira fo6, Maromak sei uza ba di‘ak.
Ida ne'e sei koko sira ne'ebé dehan katak sira simu ona avizu ne'e nia
laran. Tha sira-nia dezapontamentu nia oin, sira sei husik lalais sira-
nia esperiénsia no soe sira-nia konfiansa iha Maromak nia liafuan ka?
Ka sira, ho orasaun no hakruk an, sei buka atu haree iha ne'ebé mak
sira la komprende profesia nia signifikadu? Ema hira mak hakat tanba
ta'uk, ka tanba hakarak de'it no emosaun? Ema hira mak ho laran balu
de'it no la fiar? Ema barak tebes dehan katak sira hadomi Na'i nia
mosu. Bainhira Maromak bolu sira atu hatan mundu nia hamnasa no
hamoe, no provasaun husi tempu hein naruk no dezapontamentu,
sira sei husik fiar ka? Tanba sira la komprende kedas oinsa Maromak
trata sira, sira sei soe lia-loos sira ne'ebé Ninia liafuan nia sasin klaru
liu hotu apoia ka?

Provasaun ne'e sei hatudu sira-nia forsa ne'ebé, ho fiar loos, halo
tuir ona buat ne'ebé sira fiar katak mak Maromak nia liafuan no
Espiritu nia hanorin. Ida ne'e sei hanorin sira, hanesan esperiénsia
hanesan ne'e de'it mak bele hanorin, perigu atu simu ema nia teoria
no interpretasaun sira, duké husik Biblia sai ninia interpretador rasik.
Ba fiar nia oan sira, konfuzaun no triste ne'ebé mosu husi sira-nia
sala sei halo hadia ne'ebé sira presiza. Sira sei hetan lori ba estuda
klean liu tan liafuan profétiku. Sira sei aprende atu haree ho kuidadu
liu tan sira-nia fiar nia baze, no atu soe buat hotu, maske mundu
kristaun simu luan tebes, ne'ebé la hatuur iha lia-loos nia Eskritura
sira.

Ba fiar-na'in sira ne'e, hanesan ba dixipulu dahuluk sira, buat
ne'ebé iha provasaun nia oras hanesan nakukun ba sira-nia
komprensaun, depois sei sai klaru. Bainhira sira haree “Na'i nia
objetivu ikus” sira sei hatene katak, maske iha provasaun ne'ebé mosu
husi sira-nia sala, Ninia planu domin nian ba sira kumpre nafatin la
para. Sira sei aprende liuhusi esperiénsia ida ne'ebé nakonu ho
bensaun katak “Na'i laran-kmaan tebes, no laran-luak maus”; katak
Ninia dalan hotu mak “laran-luak no lia loos ba sira ne'ebé kaer metin
Ninia aliansa no Ninia testemufiu sira.”

